
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ԱՆՇԱՐԺ ԳՈՒՅՔԻ ԿԱԴԱՍՏՐԻ ՊԵՏԱԿԱՆ ԿՈՄԻՏԵԻ ԱՇԽԱՏԱԿԱԶՄ> ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ՄԱՍԻՆ
Ղեկավարվելով <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածով Հայաստանի Հանրապետության կառավարությունը  ո ր ո շ ու մ  է.
1. <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկի գույքի կազմից հետ վերցնել Հայաստանի Հանրապետության Արմավիրի մարզի Արմավիր քաղաքի Հանրապետության 6 հասցեում գտնվող շենքի 2-րդ հարկից 12,5 քառ.մետր մակերեսով 195489,6 ՀՀ դրամ հաշվեկշռային արժեքով տարածքը և ամրացնել <Հայաստանի Հանրապետության կառավարությանն առնթեր անշարժ գույքի կադաստրի պետական կոմիտեի աշխատակազմ> պետական կառավարչական հիմնարկին` Հայաստանի Հանրապետության կառավարությանն առընթեր անշարժ գույքի կադաստրի աշխատակազմի Արմավիրի տարածքային ստորաբաժանման գործունեությունը ծավալելու նպատակով:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահի հետ համատեղ, սույն որոշումն ուժի մեջ մտնելուց հետո, մեկամսյա ժամկետում, Հայաստանի Հանրապետության օրենսդրությամբ սահմանված կարգով ապահովել որոշման 1-ին կետում նշված գույքի հանձնման-ընդունման աշխատանքների կատարումը: 
        ՀՀ կառավարությանն առընթեր պետական գույքի

      կառավարման վարչության պետ                                           Կ. Կիրակոսյան       
	
	Իրավական ակտի հիմնավորումը 

/<<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմ> պետական կառավարչական հիմնարկին տարածք ամրացնելու մասին> ՀՀ կառավարության որոշման նախագիծ/

	1. 
	Անհրաժեշտություն

	
	    Հիմք ընդունելով ՀՀ կառավարությանն առընթեր անշարժ գույքի կադաստրի պետական կոմիտեի համակարգում բարեփոխումների իրականացման հետ կապված որոշ տարածքային ստորաբաժանումներում լրացուցիչ տարածքների տրամադրման  անհրաժեշտության վերաբերյալ ՀՀ կառավարությանն առընթեր անշարժ գույքի կադաստրի պետական կոմիտեի նախագահի 18.02.2011թ. թիվ Ե/2.1/602-11 գրությունը` անհրաժեշտություն է առաջացել շրջանառության մեջ դնել նշված որոշման նախագիծը:  


	2.
	Ընթացիկ իրավիճակը և խնդիրները

	
	    Հաշվի առնելով, որ ՀՀ կառավարությանն առընթեր պետական գույքի կառավարման վարչության տնօրինության ՀՀ Արմավիրի մարզի Արմավիր քաղաքի Հանրապետության 6 հասցեում գտնվող շենքի 2-րդ հարկի 12,5 քառ. մետր մակերեսով տարածքը ներկայումս չի օգտագործվում որևէ իրավաբանական կամ ֆիզիկական անձանց կողմից, ՀՀ կառավարությանն առընթեր պետական գույքի կառավարման վարչությունը նպատակահարմար է գտնում նշված տարածքն ամրացնել <ՀՀ կառավարությանն առընթեր անշարժ գույքի կադաստրի պետական կոմիտեի աշխատակազմ> պետական կառավարչական հիմնարկին` այնտեղ Արմավիրի տարածքային ստորաբաժանման գործունեությունը ծավալելու համար: 

 

	3.
	Տվյալ բնագավառում իրականացվող քաղաքականությունը

	
	    Սկզբունքային փոփոխություններ չկան:



	4.
	Կարգավորման նպատակը և բնույթը

	
	        ՀՀ կառավարության որոշման նախագծի ընդունմամբ կլուծվի <ՀՀ կառավարությանն առընթեր անշարժ գույքի կադաստրի պետական կոմիտեի աշխատակազմ> պետական կառավարչական հիմնարկի Արմավիրի տարածքային ստորաբաժանմանը տարածքով ապահովելու հարցը: 

  

	5.
	Նախագծի մշակման գործընթացում ներգրավված ինստիտուտները և անձինք

	
	    Նախագծի մշակմանը այլ ինստիտուտներ և անձիք չեն մասնակցել:



	6.
	Ակնկալվող արդյունքը

	
	    ՀՀ կառավարությանն առընթեր անշարժ գույքի կադաստրի պետական կոմիտեի Արմավիրի տարածքային ստորաբաժանմանը տարածքով ապահովումը:   



	7. 
	Այլ տեղեկություններ

	
	        չկան


ՀՀ կառավարությանն առընթեր պետական գույքի

      կառավարման վարչության պետ                                           Կ. Կիրակոսյան       
	
	<<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմ> պետական կառավարչական հիմնարկին տարածք ամրացնելու մասին> ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա



	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան




ՀՀ կառավարությանն առընթեր պետական գույքի

      կառավարման վարչության պետ                                           Կ. Կիրակոսյան       
	
	Տեղեկանք հասարակության մասնակցության մասին



	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




ՀՀ կառավարությանն առընթեր պետական գույքի

      կառավարման վարչության պետ                                           Կ. Կիրակոսյան       
ՏԵՂԵԿԱՆՔ
<<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմ> պետական կառավարչական հիմնարկին տարածք ամրացնելու մասին> ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        09.03.11թ                            թիվ 1/4.5-4/2201-11

ՀՀ ԿԱ անշարժ գույքի կադաստրի պետական կոմիտե 04.03.11թ.           թիվ Ե/7.2/894-11

ՀՀ արդարադատության նախարարություն             22.03.11թ. թիվ 01/1646-11


	Առաջարկվել է.

1. Որոշման նախագծի <12.5 քառ.մետր. մակերեսով տարածքն> բառերից հետո ավելացնել <հետ վերցնել և> բառերը: 

2. Որոշման նախագծում ներառել նաև անհատույց օգտագործման իրավունքով տրվող գույքի արժեքը:

3. Որոշման նախագծի նախաբանից հանել ՀՀ քաղաքացիական օրենսգրքի 685 հոդվածի հղումը, ինչպես նաև Նախագծի 2-րդ կետից հանել ՀՀ կառավարությանն առընթեր պետական գույքի կառավարման վարչության պետին անհատույց օգտագործման պայմանագիր կնքելու վերաբերյալ հանձնարարականը:

1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ չկան:


	Ընդունվել է


	ամբողջությամբ լրամշակվել է Որոշման նախագիծը, որի հիման վրա տարածքը <ՀՀ ԿԱ անշարժ գույքի կադաստրի պետական կոմիտեի աշխատակազմ>  պետական կառավարչական հիմնարկին տրամադրվում է ոչ թե անհատույց օգտագործման իրավունքով, այլ ամրացվում է: 
:




ՀՀ կառավարությանն առընթեր պետական գույքի

      կառավարման վարչության պետ                                           Կ. Կիրակոսյան        
Տ Ե Ղ Ե Կ Ա Ն Ք

<<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմ> պետական կառավարչական հիմնարկին տարածք ամրացնելու մասին> Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ

          <<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմ> պետական կառավարչական հիմնարկին տարածք ամրացնելու մասին> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՀՀ կառավարությանն առընթեր պետական գույքի

կառավարման վարչության պետ                                           Կ. Կիրակոսյան       


















